პროექტი
ლითონების წნევით დამუშავების სპეციალისტი  - 041259

პროფესიული  სტანდარტი

I. სფეროს აღწერა
ლითონების  წნევით  დამუშავება  მასალათმცოდნეობისა და მეტალურგიის  მნიშვნელოვანი  დარგია. იგი  მოიცავს  შემდეგ  ძირითად ტექნოლოგიურ  პოცესებს: გლინვა, ადიდვა, ჭედვა,   ტვიფრვა  და  დაწნეხვა. ლითონების   წნევით   დამუშავების   სპეციალისტს მოეთხოვება: მიღებული  ლითონპროდუქციის  ნომენკლატურისა  და  ხარისხის  არსებული  ეროვნული  ნორმების,  საერთაშორისო სტანდარტებისა  და  ხარისხის  კონტროლის  მეთოდების  ცოდნა, ლითონების  წნევით  დამუშავების  ტექნოლოგიური  პროცესების ათვისება  და  წარმართვა, შესაბამისი  მანქანა-დანადგარების ექსპლუატაცია.

II. დასაქმების  სფერო

ლითონების  წნევით  დამუშავების  სპეციალისტის  დასაქმების  სფეროებია: მეტალურგიული  და  მანქანათმშენებლობის  პროფილის ნებისმიერი   სიმძლავრის   სამრეწველო   საწარმოები, ასევე  მასალების   მხატვრული   დამუშავების  (მათ   შორის   საიუველირო) საწარმოები.

III. დამატებითი მოთხოვნები:

· მეოთხე საფეხურის პროგრამაზე  დაშვების წინაპირობაა სრული ზოგადი განათლება
·  მეხუთე საფეხურის პროგრამაზე  დაშვების წინაპირობაა მეოთხე  საფეხურის  პროგრამის  ათვისება
IV. საგანმანათლებო პროგრამა და კვალიფიკაცია
ლითონების  წნევით  დამუშავების  სპეციალისტის პროფესიული  განათლება  მოიცავს მეოთხე და მეხუთე საფეხურებს, რომელთათვისაც შემუშავდება  შესაბამისი  პროფესიული  პროგრამა, რომლის  დასრულების  შემდეგ  სტუდენტს  ენიჭება  შესაბამისი საფეხურის პროფესიული  კვალიფიკაცია  და გაიცემა  პროფესიული დიპლომი.

ლითონების    წნევით    დამუშავების    სპეციალისტის    მეოთხე   საფეხურის    პროფესიული    პროგრამა    მოიცავს    60 კრედიტს,
მინიმუმ 40 % ეთმობა   პრაქტიკას.

ენიჭება  ლითონების  წნევით დამუშავების  სპეციალისტის მეოთხე  საფეხურის პროფესიული კვალიფიკაცია.

ლითონების  წნევით  დამუშავების  სპეციალისტის მეხუთე  საფეხურის  პროფესიული  პროგრამა    მოიცავს  60 კრედიტს, მინიმუმ 40 %  ეთმობა  პრაქტიკას.

ენიჭება  ლითონების  წნევით დამუშავების  სპეციალისტის მეხუთე  საფეხურის პროფესიული კვალიფიკაცია.
V. ლითონების  წნევით დამუშავების სპეციალისტის  კვალიფიკაციის აღმწერი
ლითონების  წნევით დამუშავების სპეციალისტის  მეოთხე  საფეხურის კვალიფიკაციის აღმწერი
	ცოდნა და გაცნობიერება
	აქვს სფეროს ფაქტობრივ გარემოებებსა და თეორიულ საფუძვლებზე დამყარებული ცოდნა, აცნობიერებს პრობლემების გადაჭრის ზოგად შესაძლებლობებს.
	იცნობს: ლითონების   სტრუქტურას   და   მათ   ფიზიკო-მექანიკურ   თვისებებს; ლითონების  წნევით  დამუშავების  (ლ.წ.დ.) საფუძვლებს, ძირითად ტექნოლოგიურ  პროცესებს, გამოყენებულ  მანქანა-დანადგარებს, ძირითად  და დამხმარე  მოწყობილობას  და  ინსტრუმენტს; ლითონთა  ტექნოლოგიის საფუძვლებს.

გაცნობიერებული   აქვს: ლითონების   წნევით   დამუშავებისათვის გამოყენებული       მასალების   მარკები   და   სორტამენტი, ასევე  წარმოებული ლითონპროდუქციის ნომენკლატურა, მათ  მიმართ  წაყენებული  მოთხოვნები; შრომის  უსაფრთხოების დაცვის წესები.

	ცოდნის პრაქტიკაში გამოყენების უნარი
	შეუძლია სამუშაოს დაგეგმვისა და შესრულების პროცესში გამოიყენოს სანდო ინფორმაციის წყაროები, შეიმუშაოს სტრატეგია წამოჭრილი სპეციფიკური ამოცანის გადასაჭრელად  და შეაფასოს მიღებული შედეგები შესრულებული სამუშაოს გაუმჯობესების მიზნით.
	შეუძლია: ლითონების წნევით დამუშავების ამა თუ იმ მეთოდით კონკრეტული ლითონური ნაკეთობის დამზადების ტექნოლოგიური პროცესის ათვისება და პრაქტიკული განხორციელება ძირითადი მასალების,  დანადგარებისა და ინსტრუმენტების გამოყენებით.


	დასკვნის უნარი
	შეუძლია სპეციფიკური პრობლემების გადასაწყვეტად შესაბამისი მიდგომის შემუშავება, ალტერნატიული შესაძლებლობების განხილვა და მიღებული შედეგის ანალიზი.
	შეუძლია: სპეციფიკური პრობლემების გადასაწყვეტად შესაბამისი მიდგომის შემუშავება, კერძოდ, ლწ.დ. ამა თუ იმ ნაკეთობის დამზადების ალტერნატიული შესაძლებლობების განხილვა და მიღებული შედეგის ანალიზი. აგრეთვე ლითონების წნევით დამუშავების  ტექნოლოგიური  პროცესების მიმდინარეობისას, ასევე მანქანა-დანადგარების ექსპლუატაციის პროცესში წამოჭრილი  საწარმოო და  ტექნიკური  პრობლემების გააზრება, მათი გადაჭრის ოპტიმალური გზების მონახვა და შესაძლო შედეგების ანალიზი.

	კომუნიკაციის უნარი
	შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე ცვალებად სიტუაციებში. შეუძლია დამოუკიდებლად აითვისოს ახალი საინფორმაციო და საკომუნიკაციო ტექნოლოგიები. შეუძლია უცხოურ ენაზე მიღებული პროფესიასთან დაკავშირებული ინფორმაციის დამუშავება.
	შეუძლია: ზეპირი და წერილობითი  კომუნიკაცია  ლითონების წნევით დამუშავებასთან დაკავშირებულ  საკითხებზე, ლითონპროდუქციის ნომენკლატურისა  და  ხარისხის არსებული ეროვნული  ნორმების, საერთაშორისო  სტანდარტებისა  და  ხარისხის კონტროლის  მეთოდების შესახებ;  საინფორმაციო და საკომუნიკაციო ტექნოლოგიების გამოყენებით ინფორმაციის მოპოვება  ტექნიკური და  ტექნოლოგიური ხასიათის სპეციფიკური  ამოცანების  გადასაჭრელად; ლითონების წნევით დამუშავებასთან დაკავშირებული  უცხოენოვანი  ინფორმაციის დამუშავება.

	სწავლის უნარი
	შეუძლია საკუთარი სწავლის მიმართულებების დამოუკიდებლად განსაზღვრა განჭვრეტად, თუმცა ნაწილობრივ ცვალებად ვითარებაში.
	შეუძლია:  ახალი მეთოდების მოძიება  ლითონების წნევით დამუშავების ამა თუ იმ ტექნოლოგიური პროცესის   უკეთ წარმართვის მიზნით; მეტალურგიული და მანქანათმშენებლობის წარმოების, ასვე მასალათმცოდნეობის მიმართულებით სიახლეების თვალყურის  დევნება და ცოდნის  სისტემატიური  გაღრმავება.


ღირებულებები    პასუხისმგებლობით ეკიდება პროფესიული საქმიანობისათვის დამახასიათებელ ღირებულებებს და ცვალებად სიტუაციებში

მოქმედებს მათ შესაბამისად.


გაცნობიერებული  აქვს თავისი  სამუშაოს კარგად შესრულების მნიშვნელობა
საბოლოო პროდუქტის  წარმოების საქმეში; ზრუნავს შესრულებული სამუშაოს საბოლოო ხარისხზე;  იცავს  საკუთარი და გარემოს უსაფრთხოების დაცვის წესებს.

VI. ლითონების  წნევით დამუშავების სპეციალისტის  მეხუთე საფეხურის კვალიფიკაციის აღმწერი
	ცოდნა და გაცნობიერება
	აქვს პროფესიულ საქმიანობასთან დაკავშირებული მრავალმხრივი და/ან სპეციალიზებული თეორიული და პრაქტიკული ცოდნა, აცნობიერებს პროფესიული საქმიანობის შესაძლებლობებს (საზღვრებს).
	იცნობს ლითონების პლასტიკური დეფორმაციის ძირითად კანონებს; ფლობს ლითონების წნევით დამუშავების საფუძვლებს, ძირითად ტექნოლოგიურ პროცესებს; იცნობს ლითონების წნევით დამუშავების მოწყობილობისა და მანქანა-დანადგარების კონსტრუქციულ სქემებს; აცნობიერებს ამ მოწყობილობების მართვისა და ექსპლუატაციის პრინციპებსა და სამჭედლო წარმოების შესაძლებლობებს; აქვს ლითონპროდუქციის  ნომენკლატურისა  და ხარისხის არსებული ეროვნული ნორმების,  საერთაშორისო  სტანდარტებისა და  ხარისხის კონტროლის  მეთოდების  ცოდნა.

	ცოდნის პრაქტიკაში გამოყენების უნარი
	შეუძლია შემეცნებითი და პრაქტიკული უნარების ფართო სპექტრის გამოყენება აბსტრაქტული პრობლემების შემოქმედებითად გადასაწყვეტად.
	შეუძლია: ლითონური ნაკეთობის მიღებისთვის რაციონალური ტექნოლოგიური პროცესის შერჩევა, ლითონის ეკონომიისა და ენერგოდანახარჯების შემცირების გათვალისწინებით. ლითონპროდუქციის წარმოებისას ხარისხის  კონტროლის დაცვა არსებული ეროვნული ნორმებისა და    საერთაშორისო  სტანდარტების მოთხოვნების გათვალისწინებით.

	დასკვნის უნარი
	შეუძლია კარგად განსაზღვრული პრობლემების ამოცნობა, მათი გადაჭრისათვის სათანადო მონაცემების იდენტიფიცირება და ანალიზი სტანდარტული
	შეუძლია ლითონპროდუქციის ხარისხის არსებულ ეროვნულ  და საერთაშორისო ნორმებთან შესაბამისობის შეფასება, დარღვევების იდენტიფიცირება, ანალიზისა და დასკვნის საფუძველზე მათი ამ დარღვევების გამოსწორების გზების დასახვა.


	
	მეთოდების გამოყენებით, ასევე დასაბუთებული დასკვნების გაკეთება.
	

	კომუნიკაციის უნარი
	შეუძლია იდეებისა და ინფორმაციის სტრუქტურირებულად და თანმიმდევრულად გადაცემა სპეციალისტებისა და არასპეციალისტებისათვის ხარისხობრივი და რაოდენობრივი ინფორმაციის გამოყენებით. იყენებს თანამედროვე საინფორმაციო და საკომუნიკაციო ტექნოლოგიებს. შეუძლია

უცხოურ ენაზე პროფესიასთან დაკავშირებული ინფორმაციის გადაცემა და ანგარიშის წარდგენა.
	შეუძლია:  ლითონების წნევით დამუშავების ტექნოლოგიური პროცესების ფუნქციონირებასთან დაკავშირებული  იდეების, მოსაზრებებისა  და ინფორმაციის სტრუქტურირებულად და  თანმიმდევრულად გადაცემა სპეციალისტებისა  და  არასპეციალისტებისათვის; თანამედროვე საინფორმაციო და საკომუნიკაციო ტექნოლოგიების გამოიყენება სამუშაოს ტექნიკური და ტექნოლოგიური მახასიათებლების გაუმჯობესების მიზნით;  პროფესიულ საქმიანობასთან დაკავშირებული  უცხოენოვანი  ინფორმაციის გადაცემა  და უცხო ენაზე ანგარიშის წარდგენა; ჯგუფის    მუშაობის  კოორდინირება.

	სწავლის უნარი
	შეუძლია საკუთარი სწავლის მიმართულებების განსაზღვრა ცვალებად და გაუთვალისწინებელ ვითარებაში.
	შეუძლია; განსაზღვროს სწავლის გაგრძელების მიზანშეწონილობა მასალათმცოდნეობის, მეტალურგიის ან მანქანათმშენებლობის მიმართულებით; მომავალი პროფესიული საქმიანობის დაგეგმვა.

	ღირებულებები
	აფასებს თავისი და სხვების დამოკიდებულებას პროფესიული საქმიანობისათვის დამახასიათებელი ღირებულებებისადმი და
	გაცნობიერებული  აქვს თავისი  და  სხვების სამუშაოს მნიშვნელობა საბოლოო პროდუქტის  წარმოების საქმეში; ამჟღავნებს  ხარისხის მოთხოვნებისადმი  განსაკუთრებულ დამოკიდებულებას და  უზიარებს მას სხვებს; ზრუნავს საწარმოო პროცესში საკუთარი და სხვების უსაფრთხოების დაცვაზე.



უზიარებს სხვებს.
